
Shri Subrahmanyabhujangaprayatastutih

ஶ்ரீஸுப்³ரஹ்மண்யபு⁴ஜங்க³ப்ரயாதஸ்துதி:

ஶ்ரீகார்திகேயக்ஷேத்ரே - (திருச்சேந்தூ³ரபரநாமகே)
மஹேஶாநநாப்³ஜார்கமர்தே⁴ந்து³பா²லம் மஹாவிக்⁴நவாராஶிகும்ப⁴ப்ரபூ⁴தம் ।
மஹேந்த்³ராதி³ஸேவ்யம் ப்ரணம்ராந்தரங்க³ம் மஹாபாபதா³ஹம் மஹேபா⁴ஸ்யமீடே³॥
1॥
அபஸ்மாரமுக்²யாந்க்ஷணாத்³ரோக³வர்யாந்ஹரந்தம் நதாநாம் நிஜாங்க்⁴ரிப்ரணாமாத் ।
ப⁴ஜே ஸூநுமாத்³யஸ்ய வைத்³யஸ்ய ஶம்போ⁴ரபோ³தா⁴மயஸ்ய ப்ரஶாந்த்யர்த²மாராத்
॥ 2॥
அவஜ்ஞாய கே²லாம் சரந்தம் குமாரம் மஹேஶம் ப்ரணந்தும் விதி: ⁴ ஸம்ப்⁴ரமேண ।
க³தோऽந்த: புநர்நிஷ்க்ரமந்யேந காராக்³ரு’ஹம் ப்ராபிதஸ்தம் ப⁴ஜே தாரகாரிம் ॥ 3॥
கத²ம் சந்த்³ரதுல்யம் முக²ம் தே வதா³ம: கலங்கேந ஹீநம் ததா² க்ரு’ஷ்ணபக்ஷே ।
க்ஷயேநாபி நம்ராந்தரத்⁴வாந்தபே⁴தா³த்ததஸ்தத்³விஶிஷ்டம் கு³ஹேஶாநஸூநோ ॥
4॥
கதா³ஹம் நிரீஹோ ஹ்ரு’த³ம்போ⁴ஜமத்⁴யே பயோஜாப⁴யே குக்குடம் ஶக்திவர்யம் ।
கரை:ஸந்த³தா⁴நம் ஸதா³வீக்ஷமாணோமுத³ம் பாரஶூந்யாம் ப⁴ஜே கார்திகேய॥ 5॥
விவேகம் விரக்திம் ஶமாதே³ஶ்சஷட்கம் முமுக்ஷாம் ச ஸம்ப்ராப்ய க்ரு’த்வா விசாரம்
।
த்³ரு’ட⁴ம் போ³த⁴மாப்ஸ்யே கதா³ வேத³ஶீர்ஷை:க்ரு’பாம் குர்வநாதே²மயீஶாநஸூநோ
॥ 6॥
ஜநந்யா: ப்ரஸூதே:ஸ்த²லம் வாஸபூ⁴மி: பிதுஶ்சேதி ஶைலம் ந ஜஹ்யாம் கதா³பி ।
இதீவாநதாலே: ப்ரபோ³தா⁴ய ஶைலே வஸந்தம் ஸதா³ பார்வதீபுத்ரமீடே³ ॥ 7॥
ஜநாநாம் ஶயாநம் ஸதா³ஹ்ரு’த்³பி³லே தம் பு⁴ஜங்க³ம் மந:ஸம்ஜ்ஞமாராந்நிஹந்தும்
।
மயூரம் பு⁴ஜக³ஸ்ய போ⁴க்தாரமாஸ்தே ஸமாருஹ்ய நித்யம் ப⁴வாஞ்ச²ம்பு⁴ஸூநோ ॥
8॥

நதாநாமபீ⁴ஷ்டாநி தா³தும் விசித்ராண்யலம் ஶக்திரஸ்தீதி ஸம்போ³த⁴நாய ।
அஜஸ்ரம் வஹந்தம் கரே ஶக்திமீடே³ பராஶக்திபுத்ரம் க்ரு’பாவாரிராஶிம் ॥ 9॥
நிவார்யாஶு ரோகா³ந்ஸமஸ்தாந்த்யப⁴க்தாந் க்ரு’பாபாங்க³லேஶை:ஸதா³ பாலயந்தம்
।
ஸதா³ரம் ஸவாஹம் ஸப்⁴ரு’த்யம் ஸஶிஷ்யம் ஸதா³ பா⁴வயே ஷண்முக²ம்
ஹ்ரு’த்ஸரோஜே ॥ 10॥
புரா தாரகம் ஸிம்ஹவக்த்ரம் ச ஶூரம் ஜகா⁴நாஜிமத்⁴யே ஸுராணாம் க்ரு’தே ய: ।
மஹேஶாத்மஜம் ஹ்யௌரஸம் ப⁴க்தவஶ்யம் புலிந்தா³த்மஜாஸ்வாந்தசோரம்
ப⁴ஜேऽஹம் ॥ 11॥
மஹேஶஸ்ய பஞ்சாநநஸ்யாம்பி³காயா முகா²நாம் ப்ரமோத³ம் நிஜாஸ்யே க்ஷணாத்³ய:
।
ப்ரதா³தும் ஷடா³ஸ்யோ ப³பூ⁴வைகதா³ தம் கு³ஹம் க³ந்த⁴ஶைலாதி⁴வாஸம்
ப⁴ஜேऽஹம் ॥ 12॥
முகே²நாப்³ஜமிந்து³ம் ஸ்மிதேந ம்ரதி³ம்நா கரஸ்ய ப்ரவாலம் க³தேநேப⁴ராஜம் ।
ஹஸந்தம் ஹரிந்நாத²ஸம்ஸேவிதாங்க்⁴ரிம் ஸதா³ மாநஸே குர்மஹே கார்திகேயம் ॥
13॥
யமாஹுர்ஜநா: ப்ராக்ரு’தா தே³ஹமாத்ரம் ஹ்ரு’ஷீகாணி கேசிஜ்ஜகு³ஶ்சித்தமந்யே ।
தமாத்மாநமாநந்த³ஸச்சித்த்ப³ரூபம் ஸதா³ பா⁴வயே பார்வதீப்ரேமபாத்ரம் ॥ 14॥
யமிச்ச²ந்தி வேத்தும் மகை²ர்வேத³பாடை²ஸ்ததா² தா³நதஶ்சோபவாஸைஶ்ச விப்ரா:
।
தமத்யந்தகூ³ட⁴ம் மயூராதி⁴ரூட⁴ம் ப⁴ஜே நீலகண்ட²ஸ்ய புத்ரம் பவித்ரம் ॥ 15॥
விபோ³தா⁴க்²யமுத்³ராயுதஸ்யாத்மயோநேர்வியோகோ³ ந மே ஜாது பூ⁴யாதி³தீவ ।
ஸமுத்³ரஸ்ய தீரே நிவாஸம் ஸதா³ ய: கரோத்யாத³ராத்தம் கு³ஹம் ஸம்ஶ்ரயேऽஹம்
॥ 16॥
ஸுராரிஷ்வஜஸ்ரம் ஶராணாம் ப்ரமோக்ஷம் விதா⁴தும் ஶராணாம் வநே யோ ப³பூ⁴வ ।
ஸுராராத்யமித்ரம் புராராதிபுத்ரம் ஸுரேந்த்³ராத்மஜாப்ராணகாந்தம் ப⁴ஜே தம்॥ 17॥
விதா⁴தும் ஸ்துதிம் தே விதீ⁴ந்த்³ரேஶமுக்²யா ந ஶக்தா: கிமத்ராஸ்தி ஸாமர்த்²யமஸ்ய
।

ததா²ப்யாத³ராச்சித்தசாஞ்சல்யதோ வா க்ரு’தம் மத்ப்ரயத்நம் ஸஹஸ்வேஶஸூநோ
॥ 18॥
பு⁴ஜங்கா³க்²யவ்ரு’த்தேந க்ல்ரு’ப்தாம் ஸ்துதிம் யே பட²ந்த்யாத³ராச்ச்²ரத்³த⁴யா
ஶுத்³த⁴சித்தா: ।
ஸுபுத்ராயுராரோக்³யவித்³யாவதஸ்தாந் குருஷ்வேஶஸூநோ மயா ப்ரார்தி²தஸ்த்வம்
॥ 19॥
இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசிதா ஶ்ரீஸுக்³ரஹ்மண்யபு⁴ஜங்க³ப்ரயாதஸ்துதி:ஸம்பூர்ணா ।

